
«Հայաստանի Հանրապետության կառավարության 2006 թվականի նոյեմբերի 30-ի թիվ 1816-Ն որոշման մեջ փոփոխություններ կատարելու մասին» ՀՀ կառավարության որոշման նախագծի 
վերաբերյալ ստացված առաջարկությունների

	Առարկության, առաջարկության հեղինակը¸ գրության համարը,
գրության ստացման ամսաթիվը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	
	
	
	

	ՀՀ ֆինանսների նախարարություն
10.07.2020թ.
Թիվ 01/11-1/10261-2020 
	Առաջարկություններ և առարկություններ չկան:
	
	

	ՀՀ արդարադատության նախարարություն
10.08.2020թ.
թիվ 01/27.1/17458-2020
	Նախագծին կից հիմնավորումն անհրաժեշտ է խմբագրել, մասնավորապես` հիմնավորումներում «Ճանապարհային երթևեկության անվտանգության ապահովման մասին» օրենքում փոփոխություն և լրացումներ կատարելու մասին» 2019 թվականի դեկտեմբերի 9-ի ՀO-278-Ն օրենքի 11-րդ հոդվածով» բառերն անհրաժեշտ է փոխարինել «Ճանապարհային երթևեկության անվտանգության ապահովման մասին» օրենքում փոփոխություններ կատարելու մասին» 2019 թվականի նոյեմբերի 14-ի ՀO-240-Ն օրենքի 3-րդ հոդվածով» բառերով, քանի որ «Ճանապարհային երթևեկության անվտանգության ապահովման մասին» օրենքի 33.1-րդ հոդվածն ուժը կորցրած է ճանաչվում հիշյալ օրենքի 3-րդ հոդվածով:

	Ընդունվել է:
	Կատարվել է համապատասխան շտկումը:

	ՀՀ վարչապետի աշխատակազմի կադրերի և անձնակազմի կառավարման վարչություն
11.08.2020թ.
01/10.20/38278-2020
	[bookmark: _GoBack]1. ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին: 
«Նորմատիվ իրավական ակտերի մասին» ՀՀ օրենքի (այսուհետ՝ Օրենք) 13-րդ հոդվածի 1-ին մասի համաձայն՝ նորմատիվ իրավական ակտը կարող է պարունակել նախաբան, որը սահմանում է իրավական ակտի ընդունման նպատակներն ու պատճառները: Նախաբանը չի շարադրվում առանձին հոդվածով, չի համարակալվում և չի բաժանվում հոդվածների (կետերի): Նախաբանով չեն սահմանվում նորմատիվ դրույթներ: Ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
«Ոստիկանության մասին» օրենքի 40.1 հոդվածի 1-ին մասի համաձայն՝ ոստիկանության կողմից կիրառվող վարչական իրավախախտումների համար գանձվող տուգանքները, ինչպես նաև ոստիկանության կողմից մատուցվող, այդ թվում՝ պայմանագրային հիմունքներով, ծառայությունների դիմաց վճարներն ուղղվում են Հայաստանի Հանրապետության պետական բյուջե: Ոստիկանության կողմից պայմանագրային հիմունքներով մատուցվող ծառայությունների դիմաց գանձվող վճարների չափերը սահմանում է Կառավարությունը:
Վերոգրյալի հաշվառմամբ պարզ է դառնում, որ հիմնական  նորմատիվ իրավական ակտը, որով ՀՀ կառավարությունը լիազորվել է ընդունելու հիմնական ակտը, հանդիսանում է «Ճանապարհային երթևեկության անվտանգության ապահովման մասին» Հայաստանի Հանրապետության օրենքի 9-րդ հոդվածի «իե» կետը, իսկ փոփոխվող ակտի հիմքը՝ «Նորմատիվ իրավական ակտերի մասին» ՀՀ օրենքի 34-րդ հոդվածը, ինչով պայմանավորված անհրաժեշտ է Նախագծի նախաբանում հղում կատարել միայն «Նորմատիվ իրավական ակտերի մասին» ՀՀ օրենքի 34-րդ հոդվածին:
Նշված դատողության հիմքում դրվում է նաև այն դրույթը, որ քննարկվող դեպքում «Ոստիկանության մասին» օրենքի 40.1 հոդվածի 1-ին մասը չի պարունակում լիազորող նորմեր, այլ ընդամենը սահմանում է վարչական իրավախախտումների համար գանձվող տուգանքների, ոստիկանության կողմից մատուցվող, այդ թվում՝ պայմանագրային հիմունքներով, ծառայությունների դիմաց վճարների ուղղվածությունը Հայաստանի Հանրապետության պետական բյուջե, ինչպես նաև այն, որ ոստիկանության կողմից պայմանագրային հիմունքներով մատուցվող ծառայությունների դիմաց գանձվող վճարների չափերը սահմանում է Կառավարությունը, հետևաբար անհրաժեշտ է պահպանել ՀՀ Սահմանադրության 6-րդ հոդվածի 2-րդ մասի և Օրենքի 13-րդ հոդվածի 1-ին մասի տրամաբանությունը և Նախագծում հղում կատարել միայն Օրենքի 34-րդ հոդվածին:
	Ընդունվել է:
	Կատարվել է համապատասխան փոփոխությունը:

	
	2. Նախագծի 1-ին կետի 1-ին ենթակետով նախատեսվում է, որ որոշման նախաբանում հղում է կատարվելու «Ճանապարհային երթևեկության անվտանգության ապահովման մասին» Հայաստանի Հանրապետության օրենքի 9-րդ հոդվածի 1-ին մասի «իե» կետին, սակայն վերը նշված օրենքի 9-րդ հոդվածը չունի 1-ին մաս, ուստի անհրաժեշտ է այն վերանայել:
	Ընդունվել է:
	Կատարվել է համապատասխան փոփոխությունը:



ՀՀ ոստիկանություն
